
1 INNGANGUR 
Menntaskólinn á Ísafirði er framsækinn skóli sem býður upp á fjölbreytt nám, bæði 

bók- og verknám í dagskóla, dreifnámi og í kvöldskóla. Í MÍ er öflugt og fjölbreytt 

þróunarstarf og skólaandi MÍ er góður  og  andrúmsloftið í starfsmannahópnum er 

gott. Starfsmenn eru nú 38 starfsmenn, þar af eru 32 manns í heilum stöðum við 

kennslu og stjórnunarstörf.  eru um 40. Nemendur í dagskóla hafa verið um 330. 

Dreifnámsnemendur sem ekki eru í dagskóla hafa verið um 30 og nemendur í 

kvöldskóla eru um 12.  

Í Menntaskólanum á Ísafirði skiptir sérhver nemandi skólans máli. Hér ríkir 

gagnkvæm virðing milli nemenda og kennara, því skólinn er stoltur af starfsliði sínu 

og nemendum ï og væntir mikils af sínu fólki. 

Skólanámskrá Menntaskólans á Ísafirði er í sífelldri endurskoðun og er nýjasta útgáfa 

hennar á heimasíðu skólans www.misa.is. Fram til 2001 var handbók nemenda og 

starfsmanna Leiðarljós gefin út á prenti fyrir skólabyrjun að hausti með það að 

markmiði að veita upplýsingar um skólastarfið en fyllri gerð námskrárinnar var vistuð 

á netinu. Síðan þá hefur skólanámskráin verið vistuð á heimasíðu skólans enn ekki 

verið prentuð sérstaklega. Reglur skólans hafa verið prentaðar sérstaklega í 

skóladagbækur sem nemendur hafa fengið við upphaf skólaárs.  

Miklar breytingar hafa verið gerðar á skólanámskránni síðustu árin. Almenni kafli 

skólanámskrárinnar hefur tekið miklum breytingum í samræmi við ný lög um 

framhaldsskóla sem tóku að hluta gildi 1. ágúst 2008 (lög nr. 92/2008). 

Á þessu skólaári er verið að endurskoða uppsetningu námsbrauta og áfangalýsingar 

með tilliti til þessara laga sem mun væntanlega leiða til umtalsverðra breytinga á 

næstu árum. Við leitumst við að hafa fjölbreytt námsframboð þannig að sem flestir 

geti fundið nám við hæfi. Menntaskólinn á Ísafirði er áfangaskóli og eru flestir 

áfangar kenndir annað hvort á haustönn eða vorönn. Löng hefð er fyrir því að hafa 

sérstaka kynningu á námsframboði skólans um miðja vorönn bæði fyrir nemendur 

innan skólans og eins fyrir væntanlegum nemendum sem eru að ljúka 

grunnskólanámi.  

2 SÉRSTAÐA 
Menntaskólinn á Ísafirði er staðsettur í fögru umhverfi í höfuðstað Vestfjarða. Skólinn 

er af heppilegri stærð þannig að nemendur hverfa ekki í fjöldann. Lögð er áhersla á 

persónuleg samskipti við nemendur, heimilislegt andrúmsloft, góða kennslu, leiðsögn 

og námsráðgjöf. Húsakynni skólans eru björt og rúmgóð og öll á einni lóð, þar á 

meðal nýlegt og vel búið verknámshús fyrir málmiðngreinar og vélstjórnarbraut. 

Einnig er góð aðstaða fyrir rafiðngreinar og nú og fullbúin aðstaða er fyrir nám í 

húsasmíði og grunndeild hár- og snyrtigreina. Bókasafnið er til fyrirmyndar með góðri 

lestrar- og tölvuaðstöðu. Stórt og glæsilegt íþróttahús er fast við skólann. Falleg 

útivistarsvæði eru á næstu grösum og stutt er í skíðalandið. Upplýsingatæknikerfi 

skólans er nú eitt hið fullkomnasta og nýtískulegasta sem unnt er að finna í íslenskum 

framhaldsskóla.  

2.1 ÁGRIP AF SÖGU SKÓLANS  
Menntaskólinn á Ísafirði var stofnaður árið 1970, sem bóknámsskóli með hefðbundnu 

bekkjakerfi. Hann var þá starfræktur í húsi gamla barnaskólans á Ísafirði við 

Aðalstræti. Skólinn tók á sig núverandi mynd um 1990 þegar Menntaskólinn, Iðnskóli 

Ísafjarðar (stofnaður 1905) og húsmæðraskólinn Ósk (stofnaður 1912) sameinuðust í 

einn skóla, sem þar með tók upp kennslu í ýmsum verknámsgreinum auk bóknáms til 

stúdentsprófs. Árið 1995 var gerður samningur við sveitarfélögin á Vestfjörðum um 

stofnun Framhaldsskóla Vestfjarða og var skólinn starfræktur undir því heiti til ársins 

2000 að samþykkt var að færa nafn hans til fyrra horfs. Menntaskólinn á Ísafirði hefur 

því endurheimt sitt upprunalega heiti, þó að starfsemi hans hafi mikið breyst frá því 

hann var stofnaður.  

2.2 MERKI SKÓLANS OG SAMSKIPTALEIÐIR 

Merki skólans er hannað af Högna Sigurþórssyni.  

Sími: 450 4400                Bréfasími: 450 4419 

                                             

Netfang: mi@misa.is                  

       Veffang: www.misa.is 

 

 

mailto:mi@misa.is
http://www.misa.is/

2.3 HÚSNÆÐI OG AÐSTAÐA 

Reisulegar byggingar Menntaskólans á Ísafirði eru rúmgóð og björt húsakynni. Þar er 

ein besta vinnuaðstaða til náms og kennslu sem þekkist á landinu. Menntskólinn á 

Ísafirði er meðal  fremstu framhaldsskóla landsins í notkun upplýsingatækni.  

Bóknámshúsið er samtals um 2.950 m
2
 á tveimur hæðum og er gengið inn um anddyri 

á neðri hæð í norðurenda en á efri hæð snýr anddyri til vesturs. Bóknámshús skólans 

var tekið í notkun 1984. Í húsinu eru 16 kennslustofur, þar á meðal tvær sérstofur. Á 

bókasafni eru tvær nettengdar nemendatölvur. Vel búinn fyrirlestrasalur er í skólanum 

með 84 sæti, og ennfremur samkomusalur sem rúmar 250 manns í sæti. Heimavist, 

áföst bóknámshúsinu 1709 m
2,
 er á þremur hæðum með 22 eins manns herbergjum 

auk 20 stærri herbergja með sturtu og snyrtingu. Vistarbúum er skylt að vera í 

mötuneyti skólans og fara eftir gildandi heimavistarreglum, en allir starfsmenn og 

nemendur skólans eiga þess kost að borða í mötuneytinu. 

Í kjallara í suðvestur álmu heimavistar er kennslurými fyrir tréiðngreinar og hár- og 

snyrtigreinar. Þar er ein bóknámsstofa og aðsetur fyrir þrjá verknámskennara. Kennsla 

í rafiðngreinum og teikningu fer nú fram í endurnýjuðu húsnæði á neðstu hæð í 

austurálmu heimavistarinnar. Mötuneytið er í austurálmu heimavistar og rúmar um 

150 nemendur. Þar er hádegisverður fyrir alla nemendur og starfsmenn skólans en 

morgunverður og kvöldverður er fyrir heimavistarbúa alla virka daga.  

Í byrjun janúar 1995 var tekið í notkun nýtt og mjög vel búið verkmenntahús, sem 

stendur á lóð skólans. Verknámshúsið er 722 m2 á tveimur hæðum. Þar eru rúmgóðir 

kennslusalir fyrir vélstjórnar- og málmiðngreinar, auk einnar kennslustofu fyrir 

bóklega kennslu og góðrar kennaraaðstöðu.  

Glæsilegt íþróttahús var tekið í notkun í september 1993 og stendur steinsnar frá 

suðurhlið bóknámshúss. Þar fer megnið af íþróttakennslu skólans. Íþróttahúsið er 

rekið af Ísafjarðarbæ.  

Afstöðumynd af húsakynnum skólans talið frá vinstri: Íþróttahús, bóknámshús, 

heimavist og verknámshús. 

 

Afstöðumynd af bóknámshúsi og heimavist. Flóttaleiðir eru sýndar með brotnum 

örvum. 

Andd

yri 

Inngangur 

Anddyri Inngangur 

Inngangur 

2.4 UPPLÝSINGATÆKNI 

Haustið 2008 var samningur gerður við Opin kerfi og Snerpu um endurnýjun á öllum 

tölvukosti skólans. Endurnýjun tölvukerfisins hefur fært skólann í fremstu röð 

menntastofnanna á Íslandi hvað varðar upplýsingatækni. Keypt var 261 fartölva til 

afnota fyrir nemendur og 39 fartölvur fyrir starfsmenn. Nemendur nota annaðhvort 

einkatölvur eða þeir fá fartölvur til afnota í kennslutímum. Í hverri stofu eru fartölvur 

til afnota fyrir þá nemendur sem það vilja. Þráðlaust tölvukerfi er um allan skólann og 

einnig á heimavist. Sífellt fleiri áfangar eru nú skipulagðir með hliðsjón af tölvustu-

ddri kennslu með samskiptakerfi á netinu er nefnist Moodle. Nemendur og starfsmenn 

skólans geta komist inn á innra vef skólans og þar með öll gögn frá heimili sínu. 

3 HLUTVERK, MARKMIÐ OG STEFNA 
Menntaskólinn á Ísafirði er fjölbrautaskóli og starfar samkvæmt lögum um 

framhaldsskóla nr. 92 frá 2008. Samkvæmt lögum um framhaldsskóla er hlutverk 

framhaldsskóla landsins margþætt. Þeir skulu m.a. stuðla að alhliða þroska allra 

nemenda, búa þá undir störf í atvinnulífinu og frekara nám, efla ábyrgðarkennd, 

víðsýni, frumkvæði, sjálfstraust og umburðarlyndi nemenda, kenna þeim að njóta 

menningarlegra verðmæta og hvetja þá til stöðugrar þekkingarleitar (sbr. lög nr. 

80/1996). Þessi lagaákvæði sem og gildi MÍ sem eru metnaður, víðsýni, virðing, 

árangur hafa nemendur og starfsfólk skólans að leiðarljósi við vinnu sína. Á þeim 

grundvallast jafnframt markmið skólastarfsins. Hlutverk Menntaskólans á Ísafirði er 

einnig að bjóða upp á fjölbreytt nám þar sem bæði er tekið mið af þörfum 

einstaklingsins og samfélagsins. Boðið er upp á verknám, starfsbrautir og bóknám til 

stúdentsprófs.  

3.1 YFIRMARKMIÐ MÍ  
1. Nemendur fái góðan undirbúning til frekara náms og starfa og nái alhliða 

þroska og virkri þátttöku í lýðræðisþjóðfélagi 

2. Nemendum og starfsfólki líði vel í skólanum 

3. Að við skólann starfi vel menntaðir kennarar og endurmenntunarstefna 

skólans sé virk 

4. Stjórnun er gagnsæ og upplýsingaflæði gott 

 

3.2 STEFNA MENNTASKÓLANS Á ÍSAFIRÐI 
1. Gildi skólans eru metnaður, víðsýni, virðing, árangur. Skólinn stefnir að því að 

nemendur jafnt sem starfsfólk tileinki sér menningu vinnustaðar með þessi 

kjörorð að leiðarljósi.  

2. Áhersla er lögð á að námið sé samfellt, markvisst og hæfilega sérhæft.  

3. Skólinn býður fram fjölbreytt námsframboð. 

4. Kennarar setja námsefni, námsáætlanir og verkefni inn á kennsluvef skólans.  

5. Skólinn býður upp á fjölbreytta kennsluhætti og nýtir margmiðlun, hvort 

heldur í bóknámi eða verknámi 

6. Skólinn eflir leiðsagnarmat og símat og dregur úr vægi lokaprófa.  

7. Skólinn stuðlar að öflugu forvarnar-og jafnréttisstarfi og tengir það sérstaklega 

við áfanga í lífsleikni.  

8. Skólinn hvetur nemendur og starfsfólk til að tileinka sér jákvæð viðhorf til 

heilsuræktar alla ævi.  

9. Skólinn auðveldar nemendum að samræma nám og fjölskylduábyrgð. 

(dreifnám!) 

10. Skólinn stuðlar að öflugu félagslífi meðal nemenda og metur það að 

uppfylltum fullnægjandi skilyrðum til valeininga, svo og þátttöku þeirra í öðru 

félagsstarfi.  

11.  Skólinn er í samstarfi við foreldra nemenda undir 18 ára aldri. 

12.  Skólinn er í samstarfi við fyrirtæki og stofnanir á norðanverðum Vestfjörðum. 

13.  Skólinn er í samstarfi við FNV, FÍV og VA um ýmiss stjórnunar- og 

námskrártengd málefni. 

14.  Skólinn er í samstarfi við erlenda skóla s.s. í Frakklandi og Danmörku. 

Við lok náms í Menntaskólanum á Ísafirði er stefnt að því að nemendur:  

 hafi öðlast þjálfun í öguðum og sjálfstæðum vinnubrögðum, jafnrétti og 

gagnrýninni hugsun  

 geti tjáð sig bæði í ræðu og riti  

 geti beitt þeim vísindalegu vinnubrögðum sem kennd eru í framhaldsskóla  

 séu færir um að vinna með öðrum  

 hafi gott vald á upplýsingatækni  

 hafi öðlast vitund og ábyrgð gagnvart umhverfi sínu og geti notið 

menningarlegra verðmæta  

 kunni skil á réttindum og skyldum einstaklings í lýðræðisþjóðfélagi  

 hafi öðlast alhliða þroska og búi yfir félagslegri og borgaralegri hæfni  

 öðlist siðferðisvitund, ábyrgðarkennd, víðsýni, frumkvæði, sjálfstraust, 

sjálfsvirðingu, umburðarlyndi, sjálfsaga og hófsemi  

 geti leitað þekkingar og viti að nám fer fram alla ævina  

 geri sér ljóst að námi lýkur ekki við lok skólagöngu heldur er unnt að halda 

áfram að afla sér nýrrar þekkingar og reynslu  

Markmið þessi tengjast hæfnimarkmiðum allra námsgreina í skólanum og annarri 

starfsemi hans, sbr. áfangalýsingar. 

4 STJÓRNSKIPAN OG STARFSLIÐ  

4.1 SKIPURIT SKÓLANS 2011-2012 

 

Ritari 
 

Skólasafnvörður 

Áfangastjóri 

Fjármálastjóri 

Félagsmálafulltrúi 

Námskrárstjóri 

Nemendur 

Húsvörður 

Náms- og 
starfsráðgjafar 
 

Mötuneyti 

Sviðsstjórar: 

Byggingagreinar 

Erlend tungumál 

Háriðngreinar 

Íslenska 

Íþróttagreinar 

Málmiðngreinar 

Raungreinar/ 
sjúkraliðagreinar 

Stærðfræði-/ 
viðskiptagreinar 

Vélstjórn 

Samfélagsgreinar 

Starfsbraut 

Skólaráð 

Nemendafélags
-stjórn 

Skólanefnd 

Aðstoðarskólameistari 

Kennarar 

Ræsting 

Forvarnarteymi: 
Stjórnendur,forvarnarfull
trúi,  námsráðgjafar og  
kennarar í lífsleikni 

Öryggisnefnd: 
Skólameistari, 
húsvörður og tveir 
kennarar 

Vistarvörður 

Umsjónarkennarar 

Menntamálaráðherra 

Skólameistari 

Þjónustusvið 
  

Kennslusvið 

  

Menntamálaráðuneytið fer með yfirstjórn Menntaskólans á Ísafirði. 

Menntamálaráðherra skipar skólameistara til fimm ára í senn að fenginni tillögu 

skólanefndar. Menntamálaráðherra skipar skólanefnd við skólann til fjögurra ára í 

senn. Í skólanum er stjórnin í höndum skólameistara, aðstoðarskólameistara, 

áfangastjóra og námskrárstjóra. Skólameistari ræður aðstoðarskólameistara til allt að 

fimm ára í senn, áfangastjóra til allt að fjögurra ára og aðra stjórnendur að höfðu 

samráði við skólanefnd.  Skólameistari ræður einnig kennara, námsráðgjafa, starfsfólk 

skólasafns og aðra starfsmenn skólans að höfðu samráði við skólanefnd.  

Við Menntaskólann á Ísafirði eru nú 38 starfsmenn, þar af eru um 32 manns í heilum 

stöðum við kennslu og stjórnunarstörf.  Kennarar við skólann eru að jafnaði 30 að 

meðtöldum stundakennurum eða kennurum í hlutastöðum. Nemendur í dagskóla voru 

316 við upphaf skólaársins 2011-2012. 

4.2 SKÓLANEFND  

Í skólanefnd skulu sitja fimm einstaklingar. Tveir eru skipaðir samkvæmt 

tilnefningum sveitarstjórna og þrír án tilnefningar. Varamenn skulu skipaðir með 

sama hætti. Nefndin kýs sér formann til eins árs í senn. Áheyrnarfulltrúar eru þrír með 

málfrelsi og tillögurétt, einn tilnefndur af kennarafundi, einn af nemendafélagi skólans 

og einn af foreldraráði, til eins árs í senn. Skólameistari situr fundi skólanefndar með 

málfrelsi og tillögurétt. Hann er framkvæmdastjóri nefndarinnar. 

Í skólanefnd Menntaskólans á Ísafirði 2011-2012 eru eftirtaldir: 

 Framkvæmdastjóri skipaður af menntamálaráðherra: Jón Reynir Sigurvinsson 

skólameistari.  

 Aðalmenn án tilnefningar: Margrét Gunnarsdóttir og Kristján Haraldsson. 

Aðalmenn samkvæmt tilnefningu Fjórðungssambands Vestfirðinga: Anna 

Jensdóttir og Birna Lárusdóttir sem er jafnframt formaður skólanefndar. 

 Varmenn án tilnefningar: Elsa Arnardóttir, Guðlaug Elíasdóttir og Sigríður 

Ólöf Kristjánsdóttir. Varamenn samkvæmt tilnefningu Fjórðungssambands 

Vestfirðinga: Anna S. Jörundsdóttir og Ómar Már Jónsson. 

 Áheyrnarfulltrúi foreldraráðs: Sturla Páll Sturluson 

 Fulltrúi kennara: Andrea S. Harðarsdóttir, varamaður Hrafnhildur Hafberg. 

 Fulltrúi nemendafélagsins: Gauti Geirsson,  varamaður: Óli Rafn Kristjánsson. 

Hlutverk skólanefndar er að:  

a) marka áherslur í starfi skólans og stuðla að sem bestri þjónustu við íbúa á 

starfssvæði skólans og tengslum hans við atvinnu-, félags- og menningarlíf, 

b) vera skólameistara til samráðs um námsframboð skóla,  

c) staðfesta skólanámskrá að fenginni umsögn almenns skólafundar og fylgjast 

með framkvæmd hennar,  

d) veita skólameistara umsögn um árlega starfs- og fjárhagsáætlun í samræmi við 

niðurstöður fjárlaga og fylgjast með framkvæmd hennar,  

e) vera skólameistara til samráðs um fjárhæð þeirra gjalda sem skólameistari 

ákveður skv. 45. gr.,  

f) vera skólameistara til samráðs um samninga sem viðkomandi skóli gerir,  

g) vera skólameistara til samráðs um starfsmannamál,  

h) veita ráðherra umsögn um umsækjendur um stöðu skólameistara. 

4.3 SKÓLARÁÐ  

Skólaráð skal vera skólameistara til samráðs og aðstoðar. Skólameistari er oddviti 

skólaráðs sem auk hans skal skipað staðgengli hans og fulltrúum kennara og 

nemenda. Heimilt er að setja í reglugerð nánari ákvæði um skipan skólaráðs, verksvið 

þess og starfshætti. 

Skólaráð 2011-2012 er skipað þannig: 

Jón Reynir Sigurvinsson, skólameistari  

Hildur Halldórsdóttir, aðstoðarskólameistari,  

Hreinn Þorkelsson, áfangastjóri. 

Kristján Viggósson, fulltrúi kennara, varamaður Stefan Gunther  

Margrét Skúladóttir, fulltrúi kennara, varamaður Þröstur Jóhannesson 

Gauti Geirsson, fulltrúi nemenda,  

Óli Rafn Kristjánsson, fulltrúi nemenda,  

4.4 STJÓRNENDUR 

Jón Reynir Sigurvinsson, skólameistari  

Hildur Halldórsdóttir, aðstoðarskólameistari 

Gísli Halldór Halldórsson fjármálastjóri 

Hreinn Þorkelsson, áfangastjóri  

Guðrún Á. Stefánsdóttir, námskrárstjóri  

4.4.1 SKÓLAMEISTARI 

Skólameistari veitir skólanum forstöðu í samræmi við erindisbréf 

Menntamálaráðherra. Hann stjórnar daglegum rekstri og starfi framhaldsskóla og 

gætir þess að skólastarfið sé í samræmi við lög, reglugerðir, aðalnámskrá og önnur 

gildandi fyrirmæli á hverjum tíma. Hann ber ábyrgð á að fylgt sé fjárhagsáætlun 

skólans og hefur frumkvæði að gerð skólanámskrár og umbótastarfi innan skólans.þar 

sem tilgreind skulu helstu markmið í rekstri stofnunar og verkefni hennar, bæði til 

lengri og skemmri tíma litið. Sem forstöðumaður ríkisstofnunar ber skólameistari 

ábyrgð á því að rekstrarútgjöld og rekstrarafkoma stofnunarinnar sé í samræmi við 

fjárlög og að fjármunir séu nýttir á árangursríkan hátt.  Um starfssvið skólameistara, 

kennara og annarra starfsmanna skóla er nánar kveðið í reglugerð um starfslið 

framhaldsskóla (5/2001) og í starfsmannahandbók Menntaskólans á Ísafirði. 

Viðtalstími: Árdegis alla virka daga og eftir samkomulagi. 

4.4.2 AÐSTOÐARSKÓLAMEISTARI  

Aðstoðarskólameistari staðgengill skólameistara og vinnur með honum við daglega 

stjórn skólans. Hann er skólameistara til aðstoðar við kennararáðningar að skólanum; 

hefur umsjón með þeim stundakennurum sem ekki heyra undir sviðsstjóra og miðlar 

þeim upplýsingum um starf skólans. Aðstoðarskólameistari hefur umsjón með að 

kennt sé eftir skólanámsskrá hverju sinni í samráði við áfangastjóra og sviðsstjóra. 

Aðstoðarskólameistari fylgist með því að nóg sé af stólum, borðum og 

kennslugögnum í kennslustofum og hefur eftirlit með vinnuaðstöðu kennara. 

Aðstoðarskólameistari er prófstjóri og hefur umsjón með gerð próftöflu. Verksvið 

hans nær einnig til úrvinnslu einkunna til birtingar. Hann fylgist með því að 

hlutaprófatafla komi upp á kennarastofu snemma á hverri námsönn. 

Aðstoðarskólameistari ber ábyrgð á valgreinum skólans.  

Aðstoðarskólameistari hefur með höndum kynningu á námsframboði skólans, umsjón 

með opnu húsi í skólanum í samráði við námsráðgjafa og kennara; samstarf við 

námsráðgjafa um skipulagningu funda með 10. bekkjar grunnskólanemum og 

foreldrum þeirra; ritstjórn á vef skólans og umsjón með miðlun upplýsinga á 

heimasíðu skólans. 

Aðstoðarskólameistari hefur yfirumsjón með kennslutækjum í bóknámshúsi, öðrum 

en tölvubúnaði, og ráðstafar húsnæði skólans í samráði við skólameistara og húsvörð. 

Aðstoðarskólameistari sér um þau þróunarverkefni sem skólinn er aðili að, eftir því 

sem um semst við skólameistara hverju sinni. 

Viðtalstími: Árdegis alla virka daga og eftir samkomulagi. 

4.4.3 ÁFANGASTJÓRI  

Áfangastjóri hefur umsjón með rekstri áfangakerfis við skólann.  

Starfið felur í sér: 

 uppsetningu brauta og áfanga í Innu-skólakerfinu 

 umsjón með skipulagi áfangaframboðs í samráði við sviðsstjóra 

 umsjón með töflubreytingum í upphafi annar og skráningu nemenda í og úr 

áföngum í samstarfi við námsráðgjafa og kennara 

 umsjón með innritun nemenda í samvinnu við skólameistara og 

aðstoðarskólameistara 

 umsjón með námsáætlunum 

 umsjón með námsferli nemenda og skráning einkunna í ferilsskrá þeirra 

 eftirlit með P-áföngum og ókenndum áföngum 

 samráð við kennara og nemendur um námslok 

 útprentun útskriftarskírteina 

 umsjón með útsendingu einkunna í lok annar 

 að standa skólameistara skil á upplýsingum um nemendafjölda, prófgengi, 

einkunnadreifingu og brottfalli 

 stundaskrárgerð í samstarfi við aðstoðarskólameistara 

 

Viðtalstími: Árdegis alla virka daga og eftir samkomulagi. 

4.4.4 NÁMSKRÁRSTJÓRI  

Námskrárstjóri hefur umsjón með innleiðingu nýrra framhaldsskólalaga og þróun 

nýrra námsbrauta, ásamt stjórnendum. Sjá skýrslu um innleiðinguna. 

4.4.5 FJÁRMÁLSTJÓRI   

Fjármálastjóri fer með fjársýslu skólans og annast allar fjárreiður hans í samstarfi við 

og í umboði skólameistara. Fjármálastjóri situr vikulega fundi með stjórnendum 

skólans og er skólameistara til aðstoðar og ráðgjafar við rekstur skólans. Hann hefur 

umsjón með öllu bókhaldi, annast innheimtu og greiðslu reikninga. Hann veitir 

skólameistara upplýsingar úr bókhaldi hvenær sem þurfa þykir og annast, að beiðni 

skólameistara, skilagreinar til ráðuneytis, ríkisféhirðis og ríkisendurskoðunar.  

 

4.5 SVIÐSSTJÓRAR  

Sviðsstjórar hafa með höndum umsjón og mat á þörfum viðkomandi kennslusviðs 

(ekki einstakra kennslugreina sem eru á ábyrgð hvers kennara). Í því felst meðal 

annars:  

 hafa umsjón með gerð kennsluáætlana, kennslu, vali á námsefni, námsmati og 

samvinnu kennara í grein sinni eða greinum, 

 gera áætlanir um störf deildarinnar ásamt kennurum og skrifa skýrslur um 

starfsemina í lok skólaárs, 

 hafa umsjón með þróunarstarfi og innra mati á sínu sviði, 

 veita upplýsingar um nám, kennsluefni og kennsluhætti og aðstoða nemendur 

varðandi nám í greinum sem eru undir hans stjórn, 

 halda fundi með kennurum um mál viðkomandi greina(r), setja nýja kennara 

inn í störf og vera til ráðuneytis um kennsluhætti, 

 hafa samstarf við aðra deildarstjóra skólans um námsefni, kennsluhætti og 

námsmat, 

 hafa umsjón með kennslugögnum og tækjum, 

 vera skólameistara til ráðuneytis um ráðningu kennara í viðkomandi grein eða 

greinum 

 Sviðsstjóri skal við lok hverrar annar sitja fundi með skólastjórnendum og 

skila skólameistara framvinduskýrslu og rökstuddum kennsluáætlunum fyrir 

næstu önn. 

Sviðstjóri í verklegum greinum skal einnig hafa yfirumsjón með samstarfi við 

vinnustaði sem hafa nemendur deildarinnar í starfsþjálfun. 

4.5.1 SVIÐSTJÓRAR 2011-2012 

Emil Ingi Emilsson, starfsbraut 

Hermann Níelsson, íþróttagreinar  

Hildur Halldórsdóttir, raungreinar og sjúkraliðagreinar  

Hrafnhildur Hafberg, íslenska 

Jóhann Kristjánsson, stærðfræði og viðskiptagreinar 

Margrét Skúladóttir, háriðn- og snyrtigreinar 

Rúnar Helgi Haraldsson, samfélagsgreinar  

Stefan Gunther, erlend tungumál  

Tryggvi Sigtryggsson, málmiðngreinar og vélstjórnargreinar 

Þröstur Jóhannesson, tréiðngreinar  

4.6 KENNARAR OG AÐRIR STARFSMENN 2011-2012: 

Andrea S. Harðardóttir, framhaldsskólakennari  

Bjarney Ingibjörg Gunnlaugsdóttir, framhaldsskólakennari 

Dagný Viggósdóttir, ritari 

Dóróthea M. Einarsdóttir, framhaldsskólakennari (í fæðingarorlofi 2011-2012) 

Emil Ingi Emilsson, framhaldsskólakennari  

Friðgerður Ómarsdóttir, framhaldsskólakennari 

Gísli Halldórsson, fjármálastjóri 

Guðjón Torfi Sigurðsson, framhaldsskólakennari 

Guðrún Á Stefánsdóttir, náms- og starfsráðgjafi og námskrárstjóri 

Hermann Verharður Jósefsson, leiðbeinandi 

Hermann Níelsson, framhaldsskólakennari 

Hildur Halldórsdóttir, aðstoðarskólameistari 

Hrafnhildur Hafberg, framhaldsskólakennari og félagsmálastjóri 

Hreinn Þorkelsson, áfangastjóri 

Hugljúf Ólafsdóttir, matráðskona 

Jóhann Kristjánsson,  framhaldsskólakennari 

Jón Reynir Sigurvinsson, skólameistari 

Jónas Þór Birgisson, stundakennari  

Katrín Gunnarsdóttir, leiðbeinandi, skólasafnvörður 

Kristján Viggósson, framhaldsskólakennari 

Margrét Skúladóttir, framhaldsskólakennari  

Marissa Jacob Morden, ræstitæknir  

Ólafur Jens Sigurðsson, stundakennari 

Páll Gunnar Loftsson, húsvörður 

Pétur Jónasson, stundakennari á haustönn 

Rán Höskuldsdóttir,  framhaldsskólakennari 

Rúnar Helgi Haraldsson, framhaldsskólakennari 

Sigríður Ragna Jóhannsdóttir, leiðbeinandi 

Stefan Gunther, framhaldsskólakennari  

Stella Hjaltadóttir, námsráðgjafi og forvarnarfulltrúi 

Tryggvi Sigtryggsson, framhaldsskólakennari  

Þorleifur Ágústson, framhaldsskólakennari 

Þorsteinn G. Þorsteinsson, framhaldsskólakennari (í leyfi 2011-2012) 

Þröstur Jóhannesson, framhaldsskólakennari 

Kennarar bera ábyrgð á námsmati og kennslu nemenda. Að auki taka þeir þátt í og 

bera ábyrgð á: kennsluundirbúningi, faglegu samstarfi og mati náms í kennslugreinum 

sínum skv. markmiðum skóla- og aðalnámskrár, 

 gerð kennsluáætlana og prófa í samráði við sviðstjóra og aðra kennara, 

 að viðhalda faglegri hæfni sinni og huga að tengslum við aðrar námsgreinar, 

 skráningu fjarvista nemenda sinna, 

 samstarfi vegna starfs síns, 

 almennri upplýsingagjöf og upplýsingagjöf vegna sjálfsmats skóla og 

skólanámskrár 

 að hafa tiltekinn viðtalstíma fyrir nemendur, forráðamenn og vegna 

upplýsingagjafar, 

 að sitja a.m.k. einn fund á ári/önn með forráðamönnum ólögráða nemenda. 

Kennara er skylt að sitja kennarafundi. Auk framangreindra fastra starfa kennara er 

skólameistara heimilt að semja við þá um sérstakar greiðslur t.d. vegna þróunarstarfa 

tengdum fjarkennslu, upplýsingatækni, samningu námsefnis eða öðrum faglegum 

verkefnum. 

4.6.1 FÉLAGSMÁLAFULLTRÚI  

Félagsmálafulltrúi er tengiliður á milli nemenda og stjórnenda og leiðbeinir 

nemendum einkum nýnemum um þátttöku í félagslífi nemenda og leiðbeinir 

nemendafélagstjórn um skipulag á félagslífi nemenda. Félagsmálafulltrúi 2011-2012 

er Friðgerður G. Ómarsdóttir. 

4.6.2 FORVARNARTEYMI  

Forvarnarteymi skólans samanstendur af stjórnendum, starfs- og námsráðgjöfum og 

þremur kennurum sem kenna lífsleikni en úr þeim hópi er einn starfs- og námsráðgjafi 

sem er forvarnarfulltrúi. Hann ásamt skólameistara er jafnframt í forsvari fyrir 

stefnumörkun og framkvæmd forvarna í skólanum. Forvarnarteymið stuðlar að því að 

forvarnir í víðtækum skilningi séu hluti af daglegu starfi skólans. Skólameistari hefur 

umsjón með reglulegri endurskoðun á skriflegri stefnu skólans í forvarnarmálum. 

Forvarnarfulltrúi 2011-2012 er Stella Hjaltadóttir. 

4.6.3 HÚSVÖRÐUR  

Húsvörður hefur umsjón og eftirlit með húseignum Menntaskólans á Ísafirði. Hann 

gerir áætlanir um viðhaldsþörf húseigna og nýframkvæmdir í samráði við 

skólameistara; annast umsjón og eftirlit með viðhaldsframkvæmdum og er tengiliður 

milli skólans, verktaka og Fasteigna ríkisins og Framkvæmdasýsluna.  

4.6.4 NÁMSRÁÐGJAFAR  

Námsráðgjafar veita nemendum leiðsögn í persónulegum málum sem snerta námið og 

skólann og eru þeim til ráðuneytis og aðstoðar við lausn vandamála sem tengjast námi 

eða félagslegum þáttum skólavistarinnar. Námsráðgjafar meta hvort unnt sé að leysa 

úr málum innan skólans eða hvort leita þarf eftir sérhæfðari meðferð til viðeigandi 

sérfræðinga eða stofnana. Þeir koma upplýsingum þar um til skólameistara. 

Námsráðgjafar Menntaskólans á Ísafirði eru ráðunautar kennara um vandamál 

nemenda og hafa samband við forráðamenn nemenda í samráði við þá og 

skólameistara. Námsráðgjafar hafa fasta viðtalstíma, sem auglýstir eru í upphafi 

annar. Námsráðgjafar eru bundnir þagnarskyldu.  

4.6.5 SKÓLASAFNVÖRÐUR  

Skólasafnvörður veitir forstöðu bókasafni skólans. Hann annast m.a. innkaup á 

gögnum fyrir safnið, sem þjónar bæði nemendum og kennurum skólans. 

Skólasafnvörður aðstoðar nemendur og kennara við heimildaleit og upplýsingaöflun 

og leiðbeinir þeim um notkun safnsins.  

4.6.6 UMSJÓNARKENNARAR   

Flestir kennarar í fullu starfi hafa hóp nemenda í sinni umsjá. Umsjónarkennarar 

fylgjast með ástundun og námi nemendahópsins, aðstoða nemendur við námsval, 

vinna námsáætlanir með þeim og eru talsmenn þeirra gagnvart öðrum aðilum innan 

skólans. Umsjónarkennarar hitta nemendur sína á ákveðnum tímum sem skrásettir eru 

í dagatal skólans. Best er að ná sambandi við umsjónarkennara í tölvupósti. Netföng 

þeirra eru á heimasíðu skólans.  

4.6.7 VISTARVARSLA  

Vistarverðir bera ábyrgð á að framfylgja umgengisreglum á heimavist. Þeir hafa umsjón 

með lyklakerfi vistarinnar og halda íbúalista heimavistar handa skrifstofu skólans, 

skólameistara og matráðskonu. Vistarverðir skipuleggja og fylgjast með næturvörslu, en 

þeim er heimilt að semja við nemendur um slíka vörslu gegn greiðslu aðfaranætur 

laugardaga eða sunnudaga. Þegar hátíðir nemenda eiga sér stað þurfa vistarverðir að vera 

sjálfur á næturvakt, annars eru þeir að jafnaði á bakvakt. Úthlutun þvottatíma í 

þvottahúsi vistarinnar er í höndum vistarvarða, og skulu þeir fylgjast með því að notkun 

þvottahúss gangi árekstralaust. Vistarverðir veita nemendum á heimavist viðtöl um ýmis 

vandamál þeirra, jafnvel um persónulega erfiðleika, og liðsinna þeim síðan eftir því sem 

efni standa til. Þessi sálgæsluþáttur er mikilvægur með tilliti til þess að heimavistin er 

heimili nemenda yfir skólatímann. Sérstaklega þarf að hugsa um velferð þeirra nemenda 

sem eiga við fjölskylduerfiðleika að stríða eða geta sjaldan farið heim til sín. Vistarverðir 

skulu vera til aðstoðar þegar gestir koma til gistingar á heimavistinni á vegum skólans, 

einkum við að taka til herbergi, sækja rúmföt og jafnvel þvo þau síðar.  

5 ÖRYGGIS- OG HOLLUSTUMÁL   
Stefnt er að því að öryggistrúnaðarmaður og húsvörður fari á námskeið í lok vorannar. 

Til stendur að taka skólann inn í nýja eftirlitsaðferð, sem kallast Aðlagað eftirlit. 

Halda skal kynningu á öryggismálum við upphaf hverrar annar þar sem farið er yfir 

eftirfarandi atriði: 

 Kynning á brunavörnum, flóttaleiðum og viðbrögðum við hættuástandi með 

öllum starfsmönnum og nemendum skólans. 

 Vakin athygli á leiðbeiningum og viðbrögðum í fyrstu hjálp sem hanga uppi á 

auglýsingatöflum skólans. 

 Upplýsingar um  staðsetningu helstu hjálpartækja s.s. sjúkrakassa og 

slökkvitækja skal vera á auglýsingatöflum skólans.      

5.1 ÖRYGGISNEFND  

Öryggistrúnaðarmenn eru kosnir af starfsfólki, til tveggja ára í senn. Þeir fylgjast með 

því að hollustuhættir, aðbúnaður og öryggi sé í samræmi við vinnuverndarlögn. 

Öryggisnefnd skipuleggur aðgerðir og fræðslu varðandi vinnuvernd. Í öryggisnefnd 

2011-1012 eru fjórir starfsmenn skólans: 

Jón Reynir Sigurvinsson, skólameistari 

Margrét Skúladóttir, framhaldsskólakennari 

Páll Gunnar Loftsson, húsvörður 

Þröstur Jóhannesson, framhaldsskólakennari 

Varamenn kennara:  

Friðgerður Ómarsdóttir, framhaldsskólakennari,  

Stella Hjaltadóttir, náms- og starfsráðgjafi 

Á haustönn 2010 var Páll Gunnar Loftssonhúsvörður  skipaður öryggisvörður í stað 

Guðna Ásmundssonar sem lét þá af störfum sem húsvörður. Á vorönn 2011 tók 

Þröstur Jóhannesson við starfi  öryggistrúnaðarmanns í stað Guðmundar Þórs 

Kristjánssonar sem lést í lok árs 2010. Vegna fráfalls öryggistrúnaðarmanns fékk 

skólinn frest frá Vinnueftirliti Vestfjarða til að skila áhættumati og vinnur nú 

samkvæmt aðlöguðu eftirliti. Í maí sóttu öryggisvörður og öryggistrúnaðarmaður 

vinnuverndarnámskeið  hjá Vinnueftirlitinu. Öryggisnefnd mun hefja kerfisbundið 

vinnuverndarstarf á haustönn 2011 með aðstoð vinnueftirlitsins. Stefnt er að útgáfu 

áhættumatsskýrslu í mars 2012. 

5.2 HOLLUSTUMÁL  

Skólinn er þátttakandi í verkefninu Heilsueflandi framhaldsskóli, sem er fjögurra ára 

verkefni sem stýrt er af Lýðheilsustöð. Skólaárið 2011-2012 er áherslan á hollt 

mataræði. Töluverð vinna hefur farið fram í skólasamfélaginu svo færa megi þessi 

mál til betri vegar. Eftirfarandi atriði hafa þegar verið framkvæmd: 

 Hafragrautur er í boði í mötuneyti milli kl. 7.50 og 9.10 árdegis.  

 Nemendur geta keypt sér boozt í löngu frímínútum. 

 Í hádegi hafa nemendur val um heita máltíð og salatbar. 

 Einum starfsmanni hefur verið bætt við í mötuneytinu til að tími vinnist til að 

minnka framboð á unnum matvælum í hádegismat. Einnig til að bregðast við 

mjög aukinni aðsókn að mötuneytinu. 

5.3 VIÐBRAGÐSÁÆTLUN VEGNA INFLÚENSU 

Viðbragðsáætlun skólans vegna inflúensu er unnin í samvinnu við yfirvöld 

menntamála, heilbrigðismála og embætti ríkislögreglustjóra. Viðbragðsáætlunin er á 

netinu: http://www.misa.is/skolinn/skrar_og_skjol/skra/111/. Komi til lokunar skólans 

og verði hún til þess að skólastarf fari úr skorðum í lengri tíma verða settar á vef 

skólans upplýsingar um það hvernig skólinn muni bregðast við því ástandi. Við 

skólasetningu og á fundum með forráðamönnum nýnema og í ávarpi til nemenda á sal 

hefur skólameistari hvatt alla til að fylgjast með upplýsingum á vef skólans um 

viðbrögð komi til lokunar. Jón Reynir Sigurvinsson skólameistari, Sigríður Ragna 

Jóhannesdóttir hjúkrunarfræðingur og kennari sjúkraliðagreina og Stella Hjaltadóttir 

náms- og starfsráðgjafi.  

6 BOÐLEIÐIR OG SAMSKIPTI  
Leitast skal við að upplýsingaflæði sé gott milli allra aðila skólans, gott aðgengi að 

stjórnendum og að allir stafsmenn fylgist með því sem kemur í pósthólf við inngang 

hjá ritara eða berst til þeirra með netpósti. Síma- og netfangaskrá kennara og 

starfsfólks skólans er vistuð á vef skólans. Á kennarastofu eru tvær auglýsingatöflur 

auk rekka fyrir dreifirit og fundargerðir. Auglýsingatöflur eru fyrir nemendur á báðum 

hæðum bóknámshúss og í verknámshúsi. Haldnir eru a.m.k. 3 kennarafundir á hverri 

önn. Í þriðja tíma á fimmtudögum er fundartími fyrir alla starfsmenn og nemendur 

skólans. Þessi tími er nýttur fyrir margs konar samkomuhald og fundi m.a. um 

skólanámskrá. Skólaráðsfundir eru haldnir aðra hverja viku að jafnaði.  

Skólanefndarfundir er haldnir a.m.k. þrisvar á hverri önn. Fundargerðir eru birtar á 

innra neti skólans á kennaradrifi og sendar til kennara í tölvupósti. Skólafundur með 

starfsmönnum skólans ásamt fulltrúum nemenda er haldinn einu sinni á skólaári. 

6.1 SKRIFSTOFA SKÓLANS  

Skrifstofan er opin mánudaga-fimmtudaga  kl. 8.00-16.00, en föstudaga er opið frá 

8.00-15.00. Ritari starfar á skrifstofunni undir stjórn skólameistara. Ritari svarar í 

síma 450 4400 eða tölvupósti mi@misa.is m.a. fyrirspurnum og veitir  upplýsingar 

um hvaðeina er varðar fyrirkomulag í skólanum og vísa málum til annarra aðila innan 

skólans ef þörf krefur.  INNA er upplýsingakerfi framhaldsskólanna. Þar er að finna 

helstu upplýsingar um nemendur svo sem nöfn, aðstandendur, heimilisfang og 

símanúmer. Þá er í INNU skráðar upplýsingar um viðveru, veikindi og leyfi 

starfsmanna og nemenda. 

6.2 VEFUR MENNTASKÓLANS Á ÍSAFIRÐI  

Vefurinn var opnaður í júní 1995 undir nafninu (léninu) www.fvi.is. Fáir 

framhaldsskólar á Íslandi höfðu fyrir þann tíma opnað slíka heimasíðu. Haustið 2007 

fékk vefurinn nýtt útlit og þá var nafni lénsins breytt í www.misa.is Heimasíða 

skólans fékk síðan aftur nýtt útlit haustið 2009.  www.misa.is  inniheldur allar 

nauðsynlegar upplýsingar um starfsemi skólans. Þar eru reglur hans, ákvæði um 

http://www.misa.is/skolinn/skrar_og_skjol/skra/111/
mailto:mi@misa.is
http://www.fvi.is/
http://www.misa.is/
http://www.misa.is/

námsframvindu, námsmat, próf og lágmarkskröfur og annað það sem birtist í þessari 

skólanámskrá. Þar er skipulag námsbrauta sýnt og þar eru helstu upplýsingar að finna 

um þá þjónustu sem skólinn býður upp á. Haldið verði áfram að þróa heimasíðu skólans 

þannig að þar sé alltaf að finna nýjar og ítarlegar upplýsingar um skólann og skólastarfið 

og veita starfsfólki aðgengi að stefnumótun skólans og áherslum í innra starfi hans 

Eftirtaldir póstlistar eru í notkun við skólann: 

Kennarapóstur ï skilaboð frá stjórnendum til kennara,  

Starfsmenn - skilaboð frá stjórnendum til allra starfsmanna skólans  

Nemendapóstur ï skilaboð frá stjórnendum til allra nemenda skólans.  

6.3 MOODLE   

Innra námskerfi skólans sem tekið var upp haustið 2009 í stað Námsskjásins. Þetta 

kerfi eins og Námsskjárinn er til upplýsingamiðlunar milli kennara og nemenda. Þarna 

setja kennarar inn námsáætlanir og verkefni og nemendur geta skilað inn úrlausnum 

verkefna sinna og tekið gagnvirk próf. 

6.4 UPPLÝSINGASKJÁR  

Á upplýsingaskjá sem er  í sal bóknámshússins á neðri hæð og snýr að anddyri 

skólans geta nemendur séð ýmsar tilkynningar. Þar koma fram forföll kennara og 

mikilvægar upplýsingar sem brýnt er að allir lesi. Sömu upplýsingar eru birtar eftir 

þörfum á vefsíðu skólans.  

6.5 STARFSÁÆTLUN 

6.5.1 STARFSMANNASTEFNA   

Stjórnendur skólans hafa þá stefnu að: 

 tryggja starfsmönnum sem best starfsskilyrði 

 veita starfsmönnum tækifæri til þess að taka framförum og þróun í starfi  

 standa vörð um réttindi og starfsmanna sem og skyldur þeirra í skóalstarfi 

 stuðla að góðum vinnuanda 

 viðhalda skýrum boðleiðum og liprum samskiptum starfsmanna innbyrðis 

 halda starfsmönnum upplýstum um markmið stjórnenda og stefnumið á 

hverjum tíma 

 veita starfsfólki aðgengi að stefnumótun skólans og áherslum í innra starfi 

hans 

 stuðla að sem jafnastri skiptingu karla og kvenna í störfum á vegum skólans 

6.5.2 ENDURMENNTUNARSTEFNA 

MÍ starfar á grundvelli framhaldsskólalaga, starfsmannalaga og þeirrar 

markmiðssetningar stjórnvalda sem birtist í aðalnámsskrá og kjarasamningum.  

Skólameistari lítur svo  á að þar með skuli skólayfirvöld stuðla að möguleikum 

starfsfólks til þess að afla sér endurmenntunar og auka þannig við færni sína og 

fagþekkingu sem nýtist skólanum sem best. 

Stjórnendur skólans telja æskilegt að kennarar sæki viðurkennd námskeið, málþing 

og/eða fagráðstefnur allt að 16 klst. á ári ï og ekki minna en 30 klst. á 5 ára tímabili. 

Að jafnaði skal að því stefnt að slík námskeið skerði ekki kennslu eða daglegt starf 

skólans. Skólinn tekur þátt í kostnaði þeirra námskeiða sem álitin eru til gagns fyrir 

starf í þágu skólans. Skólameistari tekur ákvörðun um kostnaðarhlutdeild. 

Undanþegið þessu er réttindanám og/eða sú menntun sem ætlast er til að starfsmenn 

hafi til þess að teljast hæfir til að gegna störfum sínum. Nám sem veitir kjarabót í 

formi launa eða réttinda skal fjármagnað af starfsmanni sjálfum og sótt utan 

vinnutíma skólans.Að öðru leyti gilda ákvæði kjarasamninga og starfsmannalaga um 

rannsóknarleyfi og endurmenntun starfsmanna almennt.  

6.6 FORVARNARSTEFNAN  

6.6.1 MARKMIÐ 

 Að auka vellíðan nemenda 

 Að styrkja sjálfstraust 

 Að ýta undir jákvæða lífssýn og heilbrigða lífshætti 

 Að efla félagsþroska og sjálfsvirðingu 

6.6.2 LEIÐIR 

 Við skólann skal starfar sérstakt  forvarnarteymi sem skipað er; skólameistara, 

aðstoðarskólameistara, áfangastjóra, námsráðgjöfum og félagsmálafulltrúa. 

 Forvarnarteymi skipuleggi fræðslustarf í samvinnu við starfsmenn, nemendur 

og forráðamenn þeirra. 

 Forvarnarteymi stuðli að opinni umræðu um forvarnir meðal nemenda, 

kennara og foreldra. 

 Forvarnir og umræða um þær verði  þáttur í sem flestum áföngum skólans. 

 Félagslíf nemenda og viðburðir á vegum skólans skulu einkennast af 

heilbrigðum lífsháttum og miða að því að efla félagsþroska nemenda. 

 Einelti er ofbeldi sem verður ekki liðið. 

 Nemendur og starfsmenn skólans mega ekki vera undir áhrifum áfengis eða 

annarra vímuefna í skólanum eða á lóð hans.  Sama gildir um skemmtanir og 

ferðalög nemenda á vegum skólans. 

 Reykingar og notkun munntóbaks er bönnuð í skólanum og á lóð hans. 

 Hvers kyns áróður sem hvetur til neyslu áfengis og vímuefna er bannaður í 

húsnæði eða samkomum á vegum skólans. 



 27 

 Sérstakar verklagsreglur eru í gildi um dansleikjahald á vegum skólans. 

 Áhersla er lögð á upplýsingastreymi um heilbrigða lífshætti. 

 Skólinn starfi með öðrum aðilum sem vinna að forvörnum innan héraðs. 

 Skólinn bjóði upp á áfallahjálp frá fagfólki þegar þörf krefur. 

 Forvarnaráætlun er unnin í samstarfi við starfsfólk og nemendur skólans. 

Stefnumörkunina skal endurskoða reglulega af: 

 Forvarnarteymi  

 Skólaráði 

 Kennarafundi 

6.7 JAFNRÉTTISÁÆTLUN  

Endurskoðuð á haustdögum 2009. Unnið á starfsdögum vorið 2007 af starfshópi: 

Friðgerður Ómarsdóttir, Hrafnhildur Hafberg, Guðrún Á. Stefánsdóttir og Tryggvi 

Sigtryggson. Tengiliður við menntamálaráðuneytið í jafnréttismálum er Guðrún Á. 

Stefánsdóttir. 

Markmið jafnréttisáætlunar er að stuðla að jafnri stöðu kvenna og karla í 

Menntaskólanum á Ísafirði.  Jafnframt er markmið að bæði konur og karlar njóti 

jafnréttar til menntunar og í félagslífi skólans.  Við skipan í nefndir, ráð og stjórnir á 

vegum skólans (starfsmanna og nemenda) skal leitast við að hlutföll kynja séu sem 

jöfnust. 

Með samþykki jafnréttisáætlunar fyrir skólann er lögð áhersla á að jafna rétt kynjanna 

og stuðla um leið að því að auka vitund nemenda og starfsmanna um eflingu 

jafnréttis.  Jafnréttisáætlun MÍ tekur til stjórnkerfis skólans, starfsmanna hans og 

nemenda annars vegar og hins vegar til starfsemi og þjónustu sem veitt er í skólanum. 

Með jafnréttisáætlun Menntaskólans á Ísafirði skal leitast eftir því að allir þættir, 

starfssvið, reynsla og menntun karla og kvenna, séu metnir jafnt.  Starfsfólki og 

nemendum skal auðveldað að samræma fjölskylduábyrgð starfi sínu og námi. 

Við úthlutun verkefna, ráðningu starfsmanna, tilfærslu í starfi og uppsagnir skal þess 

gætt að kynjum sé ekki mismunað.  Þess skal gætt að konur og karlar njóti að öllu 

leyti sambærilegra kjara og starfsaðstæðna og vísað til laga nr. 10/2008.  Það telst þó 

ekki til mismununar að taka sérstakt tillit til kvenna vegna þungunar og barnsburðar.  

Þetta á bæði við um starfsmenn og nemendur. 

Með jafnréttisáætlun Menntaskólans á Ísafirði er kveðið á um það hvernig 

stjórnendur, kennara, starfsmenn og nemendur geta unnið að jafnrétti, jafnt stöðu og 

virðingu kvenna og karla og þar með bættum samskiptum og líðan alls 

skólasamfélagsins. 

Í 23. gr.laga nr. 10/2008
1
 um jafna stöðu og rétt kvenna og karla segir m.a. 

 í skólum skal kynjum ekki mismunað 

 á öllum skólastigum skal veita fræðslu um jafnréttismál 

 kennslutæki og kennsluaðferðir skulu vera þannig úr garði gerðar að kynjum 

sé ekki mismunað. 

 við ráðgjöf í skólum skal leitast við að kynna bæði stúlkum og piltum störf 

sem hingað til hefur verið litið á sem hefðbundin kvenna- eða karlastörf. 

6.7.1 FRAMKVÆMD 

Kennarar skulu stunda jafnréttismiðaða kennslu. Jafnréttismiðuð kennsla felur meðal 

annars í sér að: 

 námsefni mismuni ekki kynjunum, 

 velja fjölbreyttar kennsluaðferðir sem henta báðum kynjum, 

 taka tillit til þess að stúlkur og piltar geti haft misjöfn áhugamál og 

ólíka reynslu, 

 í námsgreinum þar sem öðru kyninu gengur almennt betur, séu 

markvisst notaðar aðferðir og efni sem hvetja alla nemendur til dáða, 

 hlutir séu skoðaðir út frá mörgum sjónarhornum og þess gætt að vitna í 

sérfræðinga af báðum kynjum ef tök eru á, 

 velja bókmenntatexta sem geri kynjunum jafnhátt undir höfði, 

 fjalla á gagnrýninn hátt um úrelt kynjahlutverk sem birtast í 

bókmenntatextum og kennslubókum, 

 fjalla um bókmenntir bæði eftir karla og konur, 

 sjálfstyrking og tjáning verði sjálfsagður hluti námsins, 

 áhersla sé lögð á að búa bæði kynin undir ábyrgð og skyldur 

fjölskyldu- og atvinnulífs, 

 augu séu opin fyrir hlutdrægni bæði í hegðun og námsefni og 

nemendum kenndar leiðir til að koma auga á og vinna gegn misrétti, 

 ekki sé gert ráð fyrir að allir nemendur séu gagnkynhneigðir né af sama 

þjóðerni, 

 skólafólk sé til fyrirmyndar um jafnréttissinnaða framkomu, til dæmis 

að stelpur og strákar séu spurðir álíka oft og þeim kennt af jafnmikilli 

dýpt og sérhæfingu,  

 starfsfólk og nemendur standi vörð um að kynbundin eða kynferðisleg 

áreitni eigi sér ekki stað í skólanum. Áreitni getur verið ósanngjörn 

og/eða mógandi hegðun eða kynferðisleg hegðun sem er í óþökk og 

hefur áhrif á sjálfsvirðingu þess sem fyrir henni verður. Áreitnin getur 

verið líkamleg, orðbundin eða táknræn. 

                                                 

1
 http://www. althingi.is/altext/135/s/pdf/0698.pdf 

